
Posebnost pravnog polozaja zene u bosanskom srednjovjekovlju

Abstrake: U svjetlu pravnih normi evropskog srednjovjekovlja Zena je nesumnjivo “gra-
danin drugog reda’, $to predstavlja odsjaj obicaja i propisa antike, mada je u Rimu polozZaj
7ena bio jos i bolji u odnosu na, primjerice, Gréku. Zena nema politi¢ka prava niti aktivno i
pasivno pravo glasa, nije mogla biti sve¢enik, poslovna sposobnost je dugo ogranic¢ena, do-
biva imovinska prava jedino onda ako je ispunila ulogu supruge i majke. Iz pravnih vrela bo-
sanskog srednjovjekovlja pomaljaju se neke naznake drugacijeg odnosa Zene u bosanskom
srednjovjekovlju, drugadijeg u odnosu i na poloZaj Zene u susjednim feudalnim drzavama,
ali i na evropsko srednjovjekovlje u ¢jelini. Ove posebnosti se javljaju prvenstveno u oblasti
bra¢nih i nasljednih odnosa, ali i $irih imovinskih prava i ukazuju na drugadiju utemeljenost

cjelokupnih drustvenih odnosa.

Kljuéne rijedi: bosansko pravo, pravni poloZaj Zene, srednjovjekovno pravo, rimsko pravo

Abstract: In the light of legal norms of the European Middle Ages, the woman was
undoubtedly a second-grade citizen, which is a reflection of the customs and rights from
ancient times, even though the position of women in Rome was far better when compared,
for instance, to Greece. A woman does not have political rights, nor the active or passive
right of vote. She could not be a priest, her business activities were restricted for a long time,
and she received her proprietary rights only if she fulfilled the role of a wife and mother.
From the legal sources of medieval Bosnia there are traces of a different approach to women
compared to the neighbouring feudal lands and Europe in general. These particularities
appear primarily in the domain of marital and inheritance relations, but also in the broader

proprietary rights thus indicating a different basis of the complete social relations.

Prva pominjanja Zene u najstarijim spisima Starog istoka, Mesopotamije odnose
se na Evu — kr$¢ansku pramajku, islamsku Havu, odnosno hurijsko-hetitsko bozan-
stvo zivota i smrti — Hebat. I prvi mitovi govore o boginji Inanni koja je odlu¢ila da
se dokopa bozanskih zakona: Ukrcava se u nebesku ladu i kreée za Eridu, prijesto-
nicu boga En-Ki, u zelji da prevarom otme zakone i dopremi ih u svoju prijestonicu

grad Uruk, biblijski Ereh, i u¢ini ga najbogatijim i najslavnijim gradom. On u pijan-
stvu daje bozanske zakone, zvane mze, naziv slican egipatskom pojmu pravde maat,
kod Akadana mumm.' U svjetlu pravnih normi rimskog prava poznati pravnik Pa-
pinijan zaklju¢uje: “Po mnogim odredbama naseg prava gori je poloZaj zene od mus-
karca” (D.1.1.9.), dok Ulpijan smatra da muski pol ima vise dostojanstva (D.1.9.1.),
$to je osnovica stava Tome Akvinskog da je Zena nesto manjkavo i nesavr$eno.” Po
starom rimskom pravu nije mogla sadiniti testament. Zakon iz 133. godine stare
ere dodjeljuje svakoj porodici po 250 jugera zemlje na svakog odraslog sina. Na-
sljedno pravo Zenske djece je nedovoljno jasno, ali praksa ukazuje da se iscrpljivalo
mirazom, dok je supruga medu posljednjima pozivana na nasljede, Zenska djeca su
mogla biti isklju¢ena iz nasljeda opéom formulom (sve do Justinijana), dok su muski
potomci morali biti poimeni¢no navedeni. Poslovna sposobnost Zene je dugo ogra-
ni¢ena — dok je neudata potéinjena je starjesini porodice, udajom dolazi pod vlast
(manus) muza, presumcio Muciana (prema pravniku Kvintu Muciju Scevoli) kao
pravna pretpostavka navodi da sva njena imovina, osim miraza, vodi porijeklo od
muzevljevih poklona i da, u slu¢aju razvoda — naravski pripadaju njemu.’

U kasnijem srednjovjekovlju, u tom vojni¢kom i muskom drustvu, zena je ap-
solutno nize biée, u prvobitnom grijehu ona je inkarnacija zla, pravni akei 12. i 13.
stolje¢a ukazuju na pogorsanje njenog poloZaja, bar $to se ti¢e upravljanja dobrima.
Tadasnja podjela na javno i privatno u sferi drustvenog zivota bila je znatno druga-
¢ija nego danas — bra¢ni i porodi¢ni odnosi su se nalazili pod stalnom drustvenom
brigom, pa tako moral i nadin ponasanja pojedinca nisu smatrani nikakvim li¢nim
pravima.

* ok %

Pravni polozaj Zene bosanskog srednjovjekovlja u mnogome odudara od srednjo-
vjekovnog obrasca, i sam brak na bosanski na¢in — dok bude dobra i vjerna (s7 eris
mihi bona), po Dubiji bosanskih franjevaca iz 1373. godine, ne predstavlja brak u
crkvenom smislu. Prema Cirkoviéu upravo u sferi braka i porodice dolaze do izraza-

ja obi¢ajno pravo i narodna shvatanja. Crkvena zenidba je obavezna u pravoslavnoj

! Marko Visi¢, Knjizevnost drevnog Istoka, Unireks, Podgorica 2008, p.57.

2 Justinijan, Digesta, Prva knjiga, (prev: Antun Malenica), drugo izdanje, Beograd 2003, 17.

3 Sire o nasljednom pravu staroga Rima vidi u: Marijan Horvat, Rimsko prave, Zagreb, 1974, 179;
Mila Jovanovié¢, Avgustovo bracno zakonodavstvo, Pravni fakultet u Beogradu, 1994, 22-54; Antun
Malenica, Rimsko pravo, Novi Sad, 1999, 315-373; Lujo Margeti¢, Rimsko pravo-izabrane studije,
Rijeka, 1999, 43-67; Miroslav Milo$evi¢, Rimsko pravo, Beograd, 2005, 190-212; Obrad Stanojevi¢,
Rimsko pravo, Sarajevo, 2000, 286-295; Za nasljedno pravo u anglosaksonskom sistemu precedenta
konsultuj udzbenik autora Sir Henry S. Theobalda, Law of Wilis, Wadham College, Oxford, 1927.

* Cumahnpxosuh, Hemopuja cpedmwosexosne Gocarcke dprcase, Cpricka KibIKeBHa 3aApyra, beorpaa,

1964, 241.

crkvi od 893. godine naredbom cara, osim za nize staleze, ali od 10. stoljeca za sve,
¢ak i za robove; a u katoli¢koj crkvi od 11-12. stoljeca proglasenje braka sakramen-
tom dovelo je do nadela nerazrjesivosti braéne zajednice-protivno postavkama rim-
skog prava.’ Budu¢i da su brak i bra¢ni odnosi izvan sfere interesa Crkve Bosanske,
nalazili su se isklju¢ivo u zoni obi¢ajnog prava, odito je da nema odlu¢nog uticaja
kanonskog prava, pa niti bra¢ne smetnje razlike u vjeroispovijesti — cultus disparitas.
Bosansko pravo, kao i ¢jelokupno slavensko pravo nije znalo za negaciju poslovne
sposobnosti Zenskih osoba kao ni za obavezno starateljstvo nad njima, $to je vrije-
dilo u rimskom, a kasnije i germanskom pravu.® Pokojni akademik Lujo Margeti¢
analizirao je “brak na bosanski na¢in” u svjetlu izvora: pisma pape Grgura iz 1235.
godine poznate Crkvene dvojbe — Dubia ecclesiastica bosanskih franjevaca iz 1372.
godine i pisma pape Eugena IV bosanskom kralju Tomasu iz 1445. godine. Njegovi
zakljuéci su originalni — prema njegovoj analizi nakon nestanka rimske (i ostrogot-
ske) vlasti nad Bosnom pa sve do 12. stolje¢a, niti jedna susjedna vlast nije se uspjela
nametnuti u Bosni, pa tako da su se ovdje zadrzala rimskopravna nacela o raskidi-
vosti braka. Pri tom upozorava da je ¢ak i Justinijan u svojoj velikoj Noveli XXII iz
535. godine izri¢ito naglasio da je brak razrjesiv i dao obrazlozenje da se svaka, pa i
bra¢na obaveza, moze raskinuti — ligatum omne dissolube.

U Bizantu Ekloga cara Lava III Isaurijskog iz 726. godine prihvata glediste crkve
da je gresan svaki spolni odnos izvan bra¢ne veze, koja se sklapa isklju¢ivo u crkve-
nom obredu.® Srpsko srednjovjekovno pravo prihvaca ovaj vid. Zakonopravilo (No-
mokanon) Sv. Save, slavenska verzija bizantskog pravnog zbornika Probiron (objav-
ljen izmedu 870. i 879. godine), kao i Sintagma Matije Vlastara, pravni zbornik iz
kasnije 1335. godine, obimno reguli$u brojnim odredbama moral, brak i porodicu
gdje pravila o obaveznom sklapanju crkvenog braka potiskuju i isklju¢uju obi¢ajno
pravo.” U Sintagmi se ponavlja Modestinova definicija braka koja je usla u bizantski
zbornik Epanagoga, XV, 1, dok Dusanov zakonik u ¢lanu devet propisuje izricitu
zabranu braka s katolikom. Katolicizam je takoder smatrao razliku u religiji smet-
njom za sklapanje braka pa jedino bosansko srednjovjekovno pravo predstavlja izu-
zetak u cijeloj regiji $to pouzdano ukazuje na sasvim drugaciji drustveni kontekst.'

> Konsultuj djela: Nikodim Milas, Crkveno pravo, Beograd, 1926; August Francen, Pregled povijesti
crkve, Zagreb, 2009.

¢ Teodor Taranovski, Uvod u istoriju slavenskih prava, (drugo preradeno i dopunjeno izdanje), Beo-

grad, 1993, 32.

7 Lujo Margeti¢, “Brak na bosanski nacin (si sibi placuit)”, Zbornik Pravnog fakulteta u Zagrebu, br.
55/3-4, Zagreb, 2005, 717-731.

8 Lujo Margeti¢, “Ekloga iz 726. godine i njena vaznost za na$u pravnu povijest’, Zbornik Pravnog
fakulteta Sveu(ilista u Rijeci, br. 1/1980, Rijeka, 1980, 205-215.

? Srdan Sarki¢, Srpsko srednjovekovno pravo, Matica Srpska, Novi Sad, 1996.

1 Konsultuj radove iz Zbornik u éast 600-te godisnjice zakonika cara Dusana, Beograd, 1951.

Ukupno uzevsi, prema pravnoj histori¢arki Biljani Markovi¢, polozaj Zene u patri-
jarhalnom drustvu srednjovjekovne Srbije nije bio toliko zna¢ajan — ona je socijalno
i pravno vezana za sudbinu muskarca i nije imala pravo samostalnog odluivanja.'!
Srpsko nasljedno pravo nam, nazalost, ne govori izri¢ito da li je naslijede nekretnina
bilo ograniceno isklju¢ivo na musko potomstvo, ali praksa siroke zadruzne porodice
apsolutno ukazuje na to.

Na drugoj strani, pravo ranohrvatske feudalne drZave u svojim najstarijim izvori-
ma (npr. oporuka zadarskog priora Andrije iz 918. godine) ukazuje da je Zena samo
plodouzivatelj, ali ne i nasljednik.’> Ovdje vidimo potvrdu rije¢i Le Goffa da postoji
“strana maca i strana preslice”,"” jer je upravo u najstarijem pravu ranohrvatske dr-
zave vidljivo da je zena samo plodouzivatelj, ali ne i nasljednik.'* O odnosu prema
zeni najbolje govore odredbe dubrovackog statuta (ali i kotorskog) koje regulisu
krivi¢no djelo ubistva trovanjem. Iz inkriminacije djela je vidljivo da je zakonoda-
vac mislio da izvrsitelj moze biti isklju¢ivo Zena!"> U hrvatskom srednjovjekovnom
pravu nailazimo na ustanovu preferiranja djece.' Osnovne odredbe o preferiranju
jednog sina postoje i u langobardskom pravu — Liber papiensis, Liutprandovo po-
glavlje (edike) 113 $to ga je donio 729. godine, dok kralj Abistulf prosiruje 755. go-
dine preferiranje jedne kéerke na $tetu drugih kéerki, ako ostavitelj nije imao muske
djece. Prelazak kuéne imovine se vrsi s oca na sina (ne i kéer); zbornik ugarskog
obicajnog prava Tripartit reguli$e ku¢nu zajednicu oca i sinova, dok Poljicki statut
(glava 49. b) utvrduje moguéu diobu imovine oca i sinova.'” Statuti isto¢nojadran-
skih gradova donose razli¢ite odredbe, ali kéerkino pravo na nasljede se uglavnom
iscrpljuje ustanovom miraza: Kreki statut (11, 77) precizira da miraz moze iznositi

" Bumana Mapkosuh, “Hacaepano npaso y AyimaHoBoM 3aKOHHKY U 3aKOHHUKY Lapa JycTHHMjaHa
y: Saxonux yapa Cmegana Aymana, (yp: Cuma Rupxosuh-Kocra Yasowku), 360pHux pasosa
ca Hay4HOT cKyma oppskaHor 3. okrobpa 2000. Topune nmosopom 650. Toanna oa mporaamesma,
CAHY, Beograd, 2005.

"2 Lujo Margeti¢, “Nase najstarije oporuke i rimsko pravo’, Zbornik radova Pravnog fakulteta u
Zagrebu, br. XXX1/1981, Zagreb, 1981, 109-1114.

13 Jacques Le Goff, Srednjovjekovna civilizacija zapadne Evrope, (prev: Dobrila Stosi¢), Izdavaeki
zavod Jugoslavija, Beograd, 1974, 334.

' Lujo Margeti¢, Hrvatsko srednjovjekovno obiteljsko i nasljedno pravo, Narodne novine, Zagreb,

1996, 27.

1> Nevenka Bogojevi¢-Glustevié, Iz pravnog Zivota srednjovjekovnib primorskibh gradova, Podgorica,
2002.

!¢ U klasi¢nom rimskom pravu preferiranje djece je postojalo samo u posebnom slu¢aju udovice s
djecom iz prvog braka, na Zapadu je car Majoran (457-461.) svojom Novelom VI iz 458. godine
zabranio udovicama preferiranje jednog djeteta, na Istoku je stotinu godina kasnije car Justinijan
svojm Novelom II, C. 1. iz 538. godine potvrdio isto. Preferiranje djece postoji u vizigotskom
pravu-Lex Visigothorum, IV, 51, ali i u franatkom-Lex Ripuaria, 59, 9.

\7 Poljicki statut, (ur: Miroslav Pera), Split, 1988.

najviSe onoliko koliko iznosi djetetov dio. Mletacko pravo,'® razradujuéi odredbe o
mirazu, precizira; otac daje kéerki miraz i time je ispla¢uje od nasljedstva, ako su na-
sljednice samo kéerke, ona koja je udata dijeli s neudatom uz obratun miraza. U vezi
zenine poslovne sposobnosti za vrijeme braka, dalmatinski pravni sistem apsolutno
se odavaja od rimsko-bizantskog prava, Zena je pod muzevom vla$¢u. Zanimljivo
je poredenje s langobardskim pravom: Rotarov edikt (204.) utvrduje da zena nije
mogla sklapati pravne poslove bez saglasnosti svoga “zastitnika” — mundoalda (adiu-
tora). Dubrovacki statut utvrduje da je neudata Zena, nakon oéeve i maj¢ine smrti,
pod vlas¢u svoje braée (IV, 26), dok udovica koja “¢uva krevet” i neporo¢no zivi bez
preudaje, ima pravo upravljanja imovinom. Osnovno nacelo dalmatinskog statu-
tarnog nasljednog prava jeste da imovina treba pripasti muskoj djeci — Dubrovacki
statut utvrduje u knjizi V,6, Kotorski glava 139, Trogirski-ref. II, 22. — po pravnhom
povjesni¢aru Antunu Cvitanicu radi se o reliktu nekada$njeg slavenskog zadruznog
prava koje se ispoljava u teznji da nekretnine ostanu kolektivu (rodu), &iji je pred-
stavnik umro."”

U drugom dijelu hrvatskog srednjovjekovnog prava, postoji porodi¢nopravna
ustanova ugarskog i slavonskog prava, tzv. djevojacka ¢etvrtina (quarta puellaris),
koja svoju osnovu ima u odredbama Zlatne bule Andrije II iz 1222. godine: ako
ostavitelj nema muskog potomka zemljiste (nekretnina) se kao o$astno vraca kralju,
a ostalim se kéerkama priznaje pravo samo na djevojacku ¢etvrtinu.*

Zakljucak

Sumirajuéi naprijed re¢eno, pravni polozaj zene u bosanskom srednjovjekovlju
jasno odudara od uobicajenih stereotipa ali i pravnih standarda susjedstva. Sagle-
davajuéi samo elemente nasljednog prava vidljiv je drugaciji polozaj Zene koja npr.
ima pravo tzv. nuznog dijela (njem. noterbecht), dok se u Dubrovniku primjerice
isti uvodi tek u 17. stolje¢u.?’ Uostalom, bosanska Zena jeste i bosanska kraljica, i
kraljica-majka, i banica, i plemkinja, i “gospoja’, i bogati depozitar — cjelokupan
“drustveni habitus” se pojavljuje u obliku skupa nacela i obi¢aja prema kojima pri-
padnici bosanskog srednjovjekovnog drustva ravnaju svoje postupke u odnosu ka
zeni. U srednjovjekovnom bosanskom pravu takav odnos se o¢ito podrazumijeva,
ostaje neizgovoren i nezapisan uzivajudi status drustvenog aksioma, pa se nikada
formalnopravno i ne iskazuje kroz normu niti zakon, $to postaje o¢iti bosanski spe-
cifikum i razlika u odnosu na pravni zivot susjeda. Nalazimo ga kroz rijetke primjere

18 Mletacki, tzv.Tiepolov statut iz 1242. godine.
¥ Antun Cvitanié, Iz dalmatinske pravne povijesti, Knjizevni krug, Split, 2004.
20 Margeti¢, Hrvatsko srednjovjekovno obiteljsko i nasljedno pravo, 303.

2! Vojislav Spai¢, “Nasljedno pravo u srednjovjekovnoj Bosni”, Godisnjak Pravnog fakulteta Sarajevo,
br. I/1953, Sarajevo, 1953, 107.

sa¢uvanih testamenata, notarskih ugovora i obveznica pri ¢emu se treba oteti za-
mkama inherentnih pokusaja da se temeljem modernih pravno-povijesnih shva-
¢anja analiziraju i ra$¢lanjuju elementi bosanskog srednjovjekovnog prava koji su
odito obi¢ajnopravnog porijekla i ukazuju na sasvim drugaciju drustvenu strukturu
i vrijednosti. U jednoj povelji vojvode Sandalja Hrani¢a od 24. juna 1419, definira
se pojam bastinskog nasljednika kao “natrazje nase”,** dok kralj Tomas u darovnici
logotetu Stjepanu od 14. oktobra 1458. godine dariva imanja “...da ih ima u bastinu
i njegova djeca i muska i zenska’,” $to ¢ini pravni odraz jasne posebnosti Zene bo-
sanskog srednjovjekovlja.

2 Ciro Truhelka, “Drzavno i sudbeno ustrojstvo Bosne u srednjem vijeku’, u: Povijest Bosne i
Hercegovine od najstarijih vremena do godine 1463, Hrvatsko kulturno drustvo Napredak, Sarajevo,

1998, 596.
2 Isto, 596.

Dzevad Drino - Benjamina Londrc

The Particularity of the Legal Position of Women in Medieval Bosnia

Summary

The legal position of a woman in Bosnian Middle Ages clearly differs from the
usual stereotypes but also legal standards of the neighbourhood; considering only
the elements of the succession law we can discern a different position of a woman
who, for instance, has the right of the so called necessary part (German: noterbecht),
while the same right was introduced in Dubrovnik only in the 17* century. The Bo-
snian woman is also the Bosnian Queen, and queen mother and a noble woman and
a dame, and the rich depositor — the complete “social habitus” appears in the form
of a set of principles and customs according to which the members of the Bosnian
medieval society acted towards a woman. In medieval Bosnian law, such a relation
is obviously implied, remains unspoken and unrecorded enjoying the status of the
social axiom and is never formally and legally expressed in a norm or regulation
which becomes an obvious Bosnian specificum and a difference to the legal life of
neighbours. We find it in rare examples of preserved testaments, notary contracts
and bonds whereby we should escape the traps of inherent attempts to analyse and
decompose the elements of the Bosnian medieval law which on the basis of modern
legal and historical understandings since they obviously originate from custom laws
and indicate a totally different social structure and value. In the charter of Duke
Sandalj Hrani¢ from the 24" of June 1419, the term heritage successor is defined as
“natrazje nase”, while King Tomas in a donation to Logothete Stjepan from the 14"
of October 1458 grants him the privilege that his property may be inherited by his
male and female children alike, which makes the legal reflection of the clear specifi-
city of a woman of the Bosnian Middle Ages.

